ASAYIO HUN IRAMIE TO ARADIO

Owoni aati hunihoi jio asayio huno a radio ana: (Maria, Susana iko Dafide) 

Maria: Susana! Susana! Ijoria iyie, imehino, ilafuho buo fe ihawua bebe many ŋoleŋole. Irak nani ahodehode haniye, hebaŋ! Iramak nani anyio on orrohotto jihoye.

Susana: Ei, Maria haniyoŋ iko esiŋani hoŋ, atuhuno luŋa jihoŋ. 

Maria: Obeŋ, obeŋ! Anyio ati haniye! Anyio on orrohotto?

Susana: Imijak iyie Dafide, a darektar hohoi aŋejuk ol ottoŋotiotto Akem ono Komodo ono aati hunyia ofuhorunietto idimari ibore gala?

Maria: Afe, amijak ni inyi bebe, ei, anyio on orrohotto jihonyi? 

Susana: Itayirie, to obo oloŋ, iloŋu nyia inyi nani imaktab honyi ette ifiyo jo awak inyi nani aŋotte. Ati eha nyia ni esaŋa honyi nyia ette ni iŋerejanio jihonyi hetebiaŋa luŋa inyiak idas  ekiana honyi on ojo inyi ania awak inyi nani aŋotte.

Maria: Hehe, Inyalam iyie ati ibuyaŋa. Oyyu, inyi ati ania enne ihawua iyie oŋitek huna.        Obeŋ, itagolo ahuan ikianari ahodehode, Iramatta honyioŋ jihoŋ jo: “Ikianai ahodehode buo ahodehode ette addi ihouna iyie.” 

Susana: Oyyu egigilo hoi ania bebe, ati ŋoleŋole iloŋu ŋole inyi nani jio namaktab nyia ette isiarana jihoŋ awaraga etawoji tulo te igiama. Aŋai adi buo alo ni iluak aati haŋ hohoi to ahodehode ania? Ninyia heruk esaŋa honyi ania italuahuniere egiama hoŋ iko aati haŋ hohoi. 

Maria: Obeŋ, italuahu Hollum iyie jio ettigemio iko etafittaŋio ono aliawa aŋoruo jo oŋida isi ejotori iko to ye. Ittenu iyie egigilo hoi ania. Ihuania, aluak adi ni iyie Susana. Ilo iramak eram ania buo fe iyaru iko awaraga enne itawojierek iyie ania te igiama itahutaniere jio atulo ninyia onyimuni oŋida irrirria buo fe omijo erre huno ittigemierek aliawa buo fe itafittaŋierek aŋoruo jo oŋida isi ejotori. Eyiau ania on obo bebe. Olo buo fe etawojo honyi ania iyie te igiama iyitonio itawojierek inyi te igiama ihalu elle ittittifuni ahodehode hiram.           

Susana: Humo bebe. Atimo nyia ni jo oluak adi nani obo atulo jio eram ania, buo fe itahutak nani ekotia iko amasik hun iramattarik erre hun araitto ihuo hunia jio gala. Inyiak iyie itilik ataji hoŋ buo fe isiarak jihoŋ neyihina. Ihuania alo ni ileten kokuak iramaniere neram hoŋ ania jo atulo ninyia onyimuni imijiere erre hune ittigemierek aliawa buo fe itafittaŋierek aŋoruo jo oŋida isi ejotori – Afure atulo nyia Elena, oŋida inyi ihum ittittifuna eram ania buo fe ottifotio many itisidoniere.   

“Ofuoni asayio huna jihatai jio Amunasana enne iloŋoi Rural Initiative for Peace and Development (RIPDO). To aluahio enne isiarak amunasama enne iloŋoi Interagency Protection from Sexual Exploitation and Abuse (PSEA).

Elle iwak iyie ihum imijiana asayio huna: Iloŋo ehenita Telefon,
0922442001 kuyia 0921561414
